Podrška organizacijskom razvoju udruženja: Finansijska podrška sprovođenju 

razvojnih planova udruženja - Smjernice za prijavu, oktobar 2008.

Sažetak
	Donator:
	Regionalni centar za životnu sredinu/okoliš za Srednju i Istočnu Evropu (REC) i Švedska agencija za međunarodni razvoj i saradnju (Sida).



	Tema:


	Podrška institucionalnom, organizacijskom i programskom razvoju ekoloških/okolišnih udruženja u Bosni i Hercegovini


	Ukupni raspoloživi iznos sredstava:


	30.000,00 EUR 


	Najveći iznos po udruženju: 


	6.000,00 EUR 

	Ciljna grupa:
	Udruženja u BiH koja su prošla kroz proces samostalne organizacijske procjene u okviru sprovođenja programa SECTOR (juli - oktobar 2008.)


	Postupak odabira:
	Postupak odabira prijedloga projekata trajat će tokom novembra i decembra 2008., a podrazumijevat će sljedeće korake i vremenske odrednice: 

· Rok za predaju prijava na konkurs: petak, 21. novembar 2008. do 12.00 h
· Sastanak u svrhu evaluacije prijedloga projekata i donošenja odluke o dodjeljivanju sredstava podrške: 26. novembar 2008.
· Potpisivanje ugovora: 01. decembar 2008.
· Formalni početak sprovođenja projekata: 01.decembar 2008. 


	Trajanje sprovođenja projekata:
	Sprovođenje projekata trajat će 10 mjeseci, i to od 01. decembra 2008. do 30. septembar 2009. godine



	UVOD U SECTOR 


SECTOR 
Regionalni centar za životnu sredinu/okoliš za Srednju i Istočnu Evropu (REC) i Švedska agencija za međunarodni razvoj i saradnju (Sida) u aprilu 2006. godine započeli su ambiciozan projekt podrške civilnom društvu. Program SECTOR - Podrška ekološkim/okolišnim udruženjima u Jugoistočnoj Evropi promoviše razvoj održivog demokratskog civilnog društva posebno po pitanjima zaštite životne sredine/okoliša u zemljama Jugoistočne Evrope, u svrhu izrazitijeg usmjeravanja društva ka primjeni načela održivog razvoja i unapređenja uslova življenja u urbanim okruženjima. Program traje ukupno četiri godine (od aprila 2006. do aprila 2010.) i podrazumijeva raspoloživa finansijska sredstva u ukupnom iznosu od 3,7 miliona EUR. 

U prvom stadiju programa provedena je unutrašnja organizacijska procjena odabranih udruženja u BiH s ciljem oblikovanja jasne slike stanja u nevladinom sektoru. Organizacijske razvojne potrebe utvrđene kroz proces procjene uzimaju se u obzir tokom sprovođenja tri osnovne grupe projektnih aktivnosti: 

· podrška organizacijskom razvoju udruženja; 

· finansijske podrške projektima udruženja; i 

· podrška procesu umrežavanja udruženja i sprovođenje programa treninga za članove udruženja. 

Nositelji programa, REC i Sida, imaju jasnu namjeru: 

· ojačati ekološka/okolišna udruženja u smislu jačanja njihove nezavisnosti, organizacijskih vještina i sposobnosti sprovođenja projekata; 

· povećati nivo građanske i ekološke svijesti u lokalnim zajednicama (posebno uzimajući u obzir probleme očuvanja životne sredine/okoliša i zdravlja ljudi u urbanim okruženjima); 

· aktivirati nosioce civilnog društva u okviru problematike očuvanja životne sredine/okoliša putem jačanja sistema pružanja i razmjene informacija, povezivanja s drugim sektorima, stvaranja uslova za izrazitije učešće javnosti u odlučivanju o životnoj sredini/okolišu na nacionalnim i lokalnim nivoima; i 

· omogućiti civilnom društvu promociju i sprovođenje pozitivnih promjena u sistemu zaštite životne sredine/okoliša kroz umrežavanje, lobiranje, učešće javnosti, zagovaranje, te praćenje rada vladinog i industrijskog sektora (“watchdogging”). 
Više informacija o programu na: 
http://www.rec.org/sector/default.html 

	USLOVI PRIJAVE I UČEŠĆA


SPECIFIČNI PROGRAMSKI USLOVI
Prilikom pripremanja prijave na ovaj konkurs REC-a, udruženja prijavitelji trebaju ustanoviti je li prijedlog projekta usklađen s smjernicama u nastavku navedenima (sprovođenje Razvojnog plana vašeg udruženja ili odabranog dijela Razvojnog plana naziva se u ovom kontekstu "projektom"):

· Projekt može trajati najviše 10 mjeseci  (od 01. decembra 2008. do 30. septembra 2009.). 

· Sredstva finansijske podrške namijenjena su isključivo za sprovođenje aktivnosti i/ili nabavku odgovarajuće opreme koje su relevantne za neposredno uspješno sprovođenje projekta. Sredstva se ne mogu koristiti za sprovođenje neke druge aktivnosti ili projekta udruženja.

· Sredstvima ove finansijske podrške mogu se pokrivati troškovi plata samo onog osoblja koje je neposredno angažovano u udruženju koja prijavljuje projekat, i to osoblja koje je neposredno angažovano na sprovođenju ovog projekta. Troškovi plata i konsultantskih usluga ne smiju u ukupnom iznosu prelaziti 60% ukupnog proračuna koji se potražuje od REC-a, izuzev u slučaju kada priroda projekta to nalaže. U tom je slučaju u prijavi potrebno priložiti kvalitetno i detaljno obrazloženje i opravdanje takve podjele troškova.

· Projekat treba stremiti ka jednakosti spolova i uključivanju manjina, u slučajevima kada je to relevantno i primjereno.
· Prihvatljivi su samo oni troškovi koji se neposredno odnose na sprovođenje projekta. Svi drugi troškovi neće se odobravati.

Stadij pripremanja prijedloga projekta traje od 01. do 21. novembra 2008. godine. Udruženja trebaju uzeti u obzir rezultate i preporuke proizašle iz sprovođenja procesa samostalne organizacijske procjene uz upotrebu MeDiOR metodologije  i integrisati ih u svoj Razvojni plan. 
Sredstva finansijske podrške isključivo su namijenjena za sprovođenje dijela ili  cjelokupnog Razvojnog plana udruženja. Stoga, prijavu na konkurs treba pripremati tek nakon što je dovršena izrada Razvojnog plana udruženja. Kopiju Razvojnog plana  obavezno treba priložiti uz prijavu na konkurs. 
Postupak procjene
Za očekivati je da ukupni iznos zatraženih sredstava podrške prelazi iznos raspoloživih sredstava. Stoga će se prijave prijedloga projekata razmatrati u sklau sa načelom kompetitivnosti, t.j. nagrađivat će se najbolji projekti. REC-ova evaluacijska komisija uz učešće nezavisnih stručnjaka ocjenjivat će prijave na temelju prijavnog obrasca i priloga. Nadamo se da ćemo zaprimiti prijave prijedloga projekata svih 9 udruženja koje su prošle kroz proces samostalne organizacijske procjene. Vjerujemo kako će REC biti u mogućnosti dodijeliti finansijsku podršku projektima najmanje 5 spomenutih udruženja.  
Kriteriji odabira
Prijave će se ocjenjivati na temeljeu sljedećih kriterija:

· Projekt neposredno podržava opstojnost pojedinog udruženja (institucionalni, organizacijski, programski razvoj i umrežavanje) i jasno je povezan s cjelovitim Razvojnim planom udruženja koji je nastao kao rezultat sprovođenja procesa samostalne organizacijske procjene.
· Ciljevi i rezultati su realistični, opravdani i dostižni u okviru programa SECTOR u zadanom vremenskom roku. Plan sprovođenja je realističan i usmjeren ka postizanju dugoročno održivih rezultata. Nastavak projekta je kvalitetno pojašnjen i planiran. 

· Pozitivan učinak na opstojnost udruženja dokazan je uz pomoć mjerljivih pokazatelja i vodi ka ispunjenju dostižnih dugoročnih rezultata.

· Razvojni plan je realističan i vodi ka održivim rezultatima uz pomoć jasnih pokazatelja. Nastavak projekta je kvalitetno pojašnjen i planiran. 
· Projekt jasno pokazuje da udruženje poštuje prava građana, osigurava ravnomjernu uključenost spolova i manjina, te primjenjuje i promoviše načela multikulturalnosti u javnom životu lokalne zajednice. 
Kvaliteta prijave
· Razvijen je opravdan i realističan akcijski plan koji jasno navodi i pojašnjava logički slijed sprovođenja pojedinačnih projektnih aktivnosti koje su u cijelosti usklađene s Razvojnim planom i strukturirane u okviru jasnih vremenskih odrednica s jasnim pojašnjenjem pojedinih projektnih zadataka.

· Proračun je realističan, opravdan i održiv. Proračunska stavka za svaku pojedinu aktivnost kvalitetno je pojašnjena i opravdana. Ukupni proračun usklađen je s pojedinim proračunskim stavkama navedenima u REC-ovom prijavnom obrascu. Uslovi navedeni u smjernicama jasno su uzeti u obzir. 

Obavijest o odluci o dodjeli sredstava podrške 
Svi prijavljeni biti će obaviješteni o konačnoj odluci REC-ove evaluacijske komisije, najkasnije do 01. decembra 2008. godine. 

	PRIPREMANJE PRIJAVE


UVOD
Prijava treba sadržavati sljedeće obrasce:

· Dodatak A: Prijava prijedloga projekta, str. 17. Smjernica za prijavu
· Dodatak B: Sažetak proračuna, str. 18. Smjernica za prijavu
· Dodatak C: Pojašnjenje proračuna, str. 19. Smjernica za prijavu
Prijava također treba sadržavati sljedeću prateću dokumentaciju:

· Razvojni plan 
· Opis aktivnosti, misije i ciljeva udruženja (do 2 stranice); 

· Životopise voditelja udruženja i drugih ključnih članova udruženja koji su neposredno uključeni u sprovođenje projekta (npr. relevantnih stručnjaka, itd.);

· Dokumentaciju o sufinansiranju (pismo podrške donatora/sponzora, izjava udruženja da će samostalno sufinansirati sprovođenje projekta).
VAŽNO !!!
	Dostavljanje prijave:

Rok za dostavljanje konkursne dokumentacije je 21. novembar 2008. do 12.00 sati. 

Dostavite vašu konkursnu dokumentaciju u REC BiH, Slavka Rodića 1, 78000 Banja Luka. Prijave se dostavljaju poštom, kurirskom dostavom ili lično. Zakašnjele prijave neće se uzimati u obzir. Sve prijave trebaju sadržavati potpis i pečat na za to predviđenom mjestu. 

Kontakt osobe za dodatne informacije:

Viktor Bjelić, projekt menadžer
REC BiH
e-mail: viktor@rec.org.ba   
Tel: (387-51) 215-297 

Đorđe Vojinović, projekt menadžer
REC BiH

e-mail: djolev@blic.net  


PRIPREMANJE PRIJAVNE DOKUMENTACIJE
Molimo obratite pažnju gdje je na obrascima potrebna autorizacija, potpis i pečat. Prijava treba biti složena na sljedeći način:

1. Dodatak A: Prijava prijedloga projekta - Obrazac treba biti jasno i cjelovito popunjen od strane udruženja koja prijavljuje projekt.

Prilikom sastavljanja sažetka Razvojnog plana prijavitelj treba sažeto odgovoriti na sljedeća pitanja:
Određenje problema
· Koja osnovna područja je radna grupa udruženja identifikovala kao "problematična" tokom sprovođenja samostalne organizacijske procjene?
· Koji je slijed prioriteta naprijed rečenih problemskih područja? U okviru kojih područja je udruženje odlučilo djelovati žurno, a za koja se područja udruženje odlučilo djelovati kasnije?
Cilj 
· Koji je opšti cilj sprovođenja Razvojnog plana udruženja? 

Specifični projektni ciljevi  

· Koji su specifični ciljevi sprovođenja Razvojnog plana? Specifični ciljevi trebaju biti usklađeni s opštim ciljem Razvojnog plana. 

· Na koji način specifični ciljevi neposredno ili posredno pomažu u dugoročnom, srednjoročnom i kratkoročnom jačanju udruženja?
Aktivnosti i vremenski okvir
· Koje pojedinačne korake treba preduzeti u sprovođenju pojedinih aktivnosti i ko je odgovoran za njihovo sprovođenje?

· Koji je vremenski okvir za sprovođenje planiranih aktivnosti? Potrebno je priložiti pregledni vremenski prikaz očekivane dinamike sprovođenja pojedinih aktivnosti.  

· Kako svaka pojedina aktivnost pridonosi postizanju pojedinih specifičnih ciljeva?

Očekivani rezultati  

· Nabrojte očekivane rezultate i/ili proizvode predloženih aktivnosti. 

· Koje pozitivne promjene očekujete kao rezultate sprovođenja projekta? 

· Kako ćete odrediti jesu li vaše aktivnosti postigle očekivane ciljeve? 

· Kako ćete odrediti u kojoj je mjeri vaš projekat doprinio ciljevima programa SECTOR?

· Kako će informacije proizašle iz projekta biti distribuisane u javnosti/lokalnoj zajednici i među vašim relevantnim akterima/stakeholders? 

Nastavak projekta 

· Jesu li rezultati projekta održivi i kako će se oni nadalje koristiti?

· Planirate li nastavak aktivnosti? Opišite ih.

2. Dodatak B: Sažetak proračuna - Navedite proračun vašeg projekta. Ovdje razradite samo onaj dio proračuna koji se odnosi na dio sredstava koja se potražuju od REC-a. Sredstva izrazite u EUR-ima.
U sažetku proračuna izrazite iznos potreban za sprovođenje Razvojnog plana, kao i iznos potreban za sprovođenje odabranog djela Razvojnog plana za koji se potražuju sredstva od REC-a, podrazumijevajući također i sredstva osigurana od strane drugih donatora/sponzora.
3. Dodatak C: Pojašnjenje proračuna - Potrebno je detaljno pojašnjenje proračuna projekta za čije sprovođenje se potražuju sredstva od REC-a, a  koji je vidljivo sadržan u sažetku proračuna. Koristite Dodatak C prilikom pripremanja proračuna za svaku aktivnost. Molimo slijedite smjernice u nastavku i navedite svaki detalj od značaja za vaš projekt.

Podjela po pojedinačnim aktivnostima - Tokom planiranja projekta, teško je precizno znati iznose pojedinih proračunskih stavki. Sastavljajući ovaj proračun imate mogućnost sagledavanja procesa odvijanja projekta kroz sprovođenje pojedinih aktivnosti. Zamislite svaki pojedini korak sprovođenja i razmislite o svim mogućim troškovima. Potom uskladite troškove s pojedinim stavkama proračuna navedenim u obrascu sažetka proračuna. Koristite jednak raspored pojedinih aktivnosti kao što ste ga koristili u Razvojnom planu.
Za svaku pojedinu proračunsku stavku procijenite cjelokupni trošak u okviru projekta. Budite specifični koliko god je to moguće, čak i ako ne raspolažete svim potrebnim detaljima. 
Pojedine kategorije proračuna su: 

Stipendije/plate - Sredstva podrške namijenjena su isključivo za troškove plate osoblja udruženja koja prijavljuje projekat, a koje je neposredno uključeno u sprovođenje projekta. 

Treba specificirati potrebnu količinu radnog vremena (mjeseci ili dani) koju će pojedini članovi projektnog tima utrošiti na sprovođenje projekta. Potrebno je navesti njihove pojedinačne troškove. Prilikom izračuna ovih troškova imajte na umu da ukupni troškovi koji se odnose na plate stalnog i ugovornog osoblja ne smiju prelaziti 60% iznosa ukupnog proračuna (osim ukoliko priroda projekta ne nalaže drugačije, što u tom slučaju zahtjeva jasno i kvalitetno opravdanje navedeno kako u prijavi, tako i u Razvojnom planu).

Ugovorno vezano osoblje (povremeni rad) - Troškovi svake konsultantske ili druge stručne usluge neophodne za sprovođenje ovog projekta trebaju biti izraženi pod ovom proračunskom stavkom. Specificirajte količinu vremena (mjeseci ili dani) i jediničnu vrijednost cijene koštanja usluge. Za svakog odabranog konsultanta (ugovorno vezanu osobu) koji podrazumijeva troškove veće od EUR 500 trebaju se primjenjivati procedure opisane u nastavku ovih smjernica pod naslovom Nabava usluga (ugovaranje) na str. 13. Prilikom izračuna ovih troškova imajte na umu da ukupni troškovi koji se odnose na plate stalnog i ugovornog osoblja ne smiju prelaziti 60% iznosa ukupnog proračuna. 

Nota Bene: Sredstva za sprovođenje aktivnosti u okviru Razvojnog plana vašeg udruženja, ne mogu se koristiti kao naknade za rad državnih službenika.

Putni troškovi - Nabrojte pojedinačna putovanja, odredišta, osobe koje putuju, broj osoba koje putuju, kao i troškove i načine njihovog transporta. 

Smještaj i obroci - Procijenite jedinične cijene smještaja po osobi, izrazite iznose dnevnica po osobi, broj osoba koje koriste smještaj, kao i broj dana.
Oprema - Specificirajte tip opreme, potrebnu količinu i jediničnu cijenu. Također pojasnite zašto je potrebna navedena oprema. U skladu s REC-ovim pravilima finansijskog poslovanja, "oprema" predstavlja svaku stvar vrijednosti iznad 200 EUR koja se može koristiti duže od godinu dana. Namještaj, računari i druga slična oprema primjereni su za ovu proračunsku stavku. Software također može biti "oprema", što će ovisiti o nabavnoj cijeni. Prilikom procjenjivanja ovih troškova u svrhu oblikovanja proračuna, trebaju se primjenjivati procedure navedene u nastavku ovih smjernica na str. 12 pod naslovom Nabava roba.
Uredski materijal - Nabrojite pojedine stavke i pripadajuće količine, jedinične cijene i svrhu nabave. Materijal podrazumijeva papir, CD-e, kalkulatore, nadogradnje vaših računara itd. čija je nabavna cijena niža od 200 EUR.

Troškovi komunikacije - Procijenite troškove korištenja telefona, interneta, faksa, te troškove poštarine (mjesečno ili po projektnom događaju). Ovaj iznos ne može biti iskazan u obliku procijenjene ukupne sume (lump sum).

Troškovi publikacija - Procijenite broj stranica, ediciju, jezik, temu i jediničnu cijenu. Za uređivanje ugovornih odnosa za sprovođenje aktivnosti oblikovanja i štampanja publikacija također treba po potrebi primjenjivati procedure opisane u nastavku ovih smjernica pod naslovom Nabava usluga (ugovaranje) na str. 13.
Usluge prevoda - Specificirajte jezik; procijenite broj sati ili stranica, izrazite jediničnu cijenu po satu ili stranici, svrhu. Kao i naprijed, treba po potrebi primjenjivati procedure opisane pod naslovom Nabava usluga (ugovaranje).
Drugi direktni troškovi - Troškovi koji ne potpadaju pod drugu proračunsku kategoriju (npr. najam konferencijske sale, najam ureda i komunalni troškovi, itd.). 
Nota Bene: REC neće prihvaćati izvanredne i druge troškove koji nisu neposredno povezani sa sprovođenjem projekta. 

Iako to nije uslov, možete razmišljati o korištenju dodatnih sredstava (uključujući i podršku "u naturi") u svrhu pokrivanja cjelokupnih troškova sprovođenja projekta. U tom slučaju treba navesti rečeni iznos u Dodatku B, kao i u Dodatku C za svaku od aktivnosti. Treba navoditi samo ona sredstva drugih donatora koja su osigurana. Podrška "u naturi" može podrazumijevati materijal, rad, troškove komunikacije i sl.
4. Razvojni plan
Priložite primjerak Razvojnog plana koji je izrađen nakon sprovođenja procesa samostalne organizacijske procjene vašeg udruženja.

5. Opis udruženja
Opišite udruženje i njegovo djelovanje, aktivnosti, misiju (najviše 2 stranice). 

6. Životopisi voditelja projekta i drugih ključnih osoba neposredno uključenih u sprovođenje projekta 

Potrebno je priložiti životopise koordinatora projekta i drugih ključnih osoba i stručnjaka koji će neposredno biti uključeni u sprovođenje projekta.

Životopis treba sadržavati:

· Prezime i ime

· Datum i mjesto rođenja
· Državljanstvo
· Trenutni poslodavac
· Godine iskustva u relevantnom problemskom području 
· Ključne kvalifikacije (relevantne za projekt)

· Obrazovanje: sažetak fakultetskog i drugog specijalističkog obrazovanja, s navodom institucija, datuma pohađanja pojedinih programa i postignutih obrazovnih nivoa.

· Iskustvo: treba navesti sva radna mjesta s mjestima zaposlenja, zaduženjima, titulama, datumima obnašanja pojedinih dužnosti i poslodavcima. Posebno trebaju biti navedena zaduženja koja na najbolji način demonstriraju sposobnost pojedinca za uspješno sprovođenje projektnih aktivnosti.

	USLOVI PRIJAVE I DRUGE ODREDNICE


UVOD
U svrhu pripremanja prijave na konkurs i uspješnog sprovođenja ovog programa, postavljeni su uslovi i zahtjevi koje prijavitelj treba uzeti u obzir. Najznačajniji od njih, pojašnjavaju se u nastavku.

POSTUPAK NAGRAĐIVANJA
Sporazum o dodjeli sredstava podrške
Svi Sporazumi o dodjeli sredstava podrške pripremit će se izraženi u EUR-ima.

Sporazum o dodjeli sredstava podrške navodit će odobreni proračun, raspored uplate sredstava i zahtjeve za izvještavanjem. U trenutku kad je Sporazum potpisan od strane Direktorice REC BiH i osobe s ovlaštenjem zastupanja udruženja, on postaje pravno važeći dokument.

Sporazum o dodjeli sredstava podrške također će navoditi kako se projekt treba provoditi na način jednak onome koji je opisan u prijavi. U slučaju značajnih odstupanja, potrebno je odgovornom projekt menadžeru u REC BiH najaviti/opisati/ opravdati tražene izmjene prije no što se one počnu sprovoditi. Značajna odstupanja podrazumijevaju: razliku veću od 10% za svaku proračunsku stavku, promjenu datuma sprovođenja pojedinih projektnih aktivnosti, te izmjene opštih i pojedinačnih ciljeva projekta. 

Sporazum o dodjeli sredstava podrške treba sadržavati sljedeće potpise: 

· potpis koordinatora/voditelja projekta koji je ovlašten za zastupanje udruženja i  Sporazum potpisuje u ime udruženja; 

· potpis direktorice REC BiH koja Sporazum potpisuje u ime donatorskih organizacija. 

Svi potpisi trebaju biti potvrđeni pečatom.

UPRAVLJANJE PROGRAMOM PODRŠKE PROJEKTIMA
Uplata sredstava
Udruženje treba otvoriti zasebni bankovni račun za potrebe sprovođenja ovog projekta. Sredstva se prenose s računa REC-a na račun udruženja. Isplate se ne mogu provoditi putem gotovine ili čeka. 

Sredstva se uplaćuju u konvertibilnim markama (protuvrijednost EUR-a prema kursnoj listi Centralne Banke BiH na dan uplate) u dva navrata, u skladu s odrednicama Sporazuma. U slučaju izmjena proračuna, udruženje treba odgovornom projekt menadžeru u REC BiH na vrijeme dostaviti  novi prijedlog proračuna.

Prva uplata sredstava podrške (90%) uplatit će se na račun udruženja u trenutku kad su svi uslovi ispunjeni i REC raspolaže uredno popunjenim i potpisanim dokumentom Sporazuma. Druga i posljednja uplata uslijedit će nakon što odgovorni projekt menadžer u REC BiH odobri završni izvještaj o sprovođenju projekta udruženja. 

Uslovi izvještavanja o sprovođenju projekta
Udruženje je dužno podnijeti narativni i financijski izvještaj o sprovođenju projekta. Izvještaj treba dostaviti u REC BiH. Kopije računa i ugovora trebaju biti priložene uz izvještaj. 

Sve izvještaje treba dostaviti u skladu sa vremenskim odrednicama koje se navode u Sporazumu.

Udruženja će dobiti detaljna uputstva za izradu izvještaja nakon potpisivanja Sporazuma.
Izmjene proračuna 
Iako REC ne može povećati ukupni iznos sredstava podrške namijenjenih za sprovođenje ovog dijela programa SECTOR,  proračun koji se navodi u Sporazumu  može se naknadno mijenjati samo ukoliko je to zaista neophodno. Ukoliko se pojavi potreba prebacivanja više od 10% sredstva iz jedne proračunske stavke u drugu, udruženje treba pribaviti pisano odobrenje od odgovornog projekt menadžera u REC BiH. 

Nadzor
Osobe iz REC-a, predstavnici Sida-e ili nezavisna revizorska kuća mogu u bilo kojem trenutku zatražiti od udruženja uvid u sprovođenje projekta. REC zadržava pravo uvida u finansijsko poslovanje i troškove sprovođenja projekta do godinu dana nakon završetka projekta. Svi originalni računi trebaju se čuvati u zasebnom registru u udruženju najmanje godinu dana nakon što je projekat završio. 
Povrat sredstava
Ukoliko se iz bilo kojeg razloga dogodi da navedeni uslovi nisu ispunjeni, cjelokupni iznos sredstava podrške treba biti vraćen REC-u. Sporazum o dodjeli sredstava podrške pravno je obavezujući dokument. U slučaju povrede odrednica Sporazuma, primjenjuju se odrednice BiH pravnog sistema.
INFORMACIJE I OBAVIJESTI
Pristup informacijama
Informacije o prijedlozima projekata koji budu odbijeni u postupku odabira smatrat će se povjerljivima.

Svi prijedlozi projekata prihvaćeni u postupku odabira za dodjelu sredstava podrške, kao i rezultati sprovođenja pomenutih projekata smatrat će se javnim informacijama. 
Zahvale
Udruženja koja uz pomoć sredstava iz ovog programa podrške oglašavaju ili objavljuju članke, brošure i sl. trebaju istaknuti zahvalu donatorima i/ili su pak dužne na primjerenom mjestu u publikaciji  istaknuti sljedeći tekst: 
"Ovaj projekt sprovodi se uz podršku SECTOR programa Regionalnog centra za životnu sredinu/okoliš za Srednju i Istočnu Evropu. Program finansira Švedska agencija za međunarodni razvoj i saradnju (Sida).”

Korištenje SECTOR, REC i SIDA znakova
Udruženja koje u okviru sprovođenja ovog programa koriste znakove programa SECTOR, REC-a i Sida-e na svojim publikacijama, plakatima, majicama, naljepnicama i drugim oblicima promotivnog materijala, trebaju kontaktirati odgovornog projekt menadžera u REC BiH koji će im na zahtjev staviti na raspolaganje službene promotivne znakove. Znakove treba koristiti uz naprijed navedeni tekst.

Odgovornost za rezultate projekta
REC i Sida ne preuzimaju odgovornost za rezultate projekta, kao niti za bilo koju vrstu štete proizašle iz sprovođenjaj aktivnosti udruženja. Mišljenja i stavovi koji se iznose u javnost u vezi sa projektom (ili publikacijama) nužno ne odražavaju mišljenje i stavove donatora. 

POSEBNI USLOVI
Nabava
Ovaj se dio odnosi na nabavu roba i usluga od strane udruženja koje sprovode projekat sredstvima podrške iz programa SECTOR. 
Nabava roba 
Svaka stvar koja se koristi kroz duže razdoblje (više od 12 mjeseci) i čija je nabavna cijena veća od 200 EUR smatrat će se inventarom. Nabava inventara treba biti opravdana i opisana u prijavi, a odgovarajuća financijska sredstva trebaju biti planirana u okviru odobrenog proračuna projekta. 

Svaki inventar kupljen iz sredstava podrške u okviru programa SECTOR vlasništvo je REC-a tokom sprovođenja projekta. Nakon završetka projekta, REC će prenijeti pravo vlasništva na udruženje i to samo u slučaju kad su proces i rezultati sprovođenja projekta zadovoljavajući.
Potrebno je naglasiti nekoliko posebnih financijskih uslova nabave inventara:

1. Račun treba biti u skladu s nacionalnim odrednicama finansijskog poslovanja i treba glasiti na udruženje. Ukoliko je potrebno, iznos osiguranja može biti uključen u cijenu. 

2. Račun treba glasiti na udruženje iako Sporazum o dodjeli sredstava podrške  navodi činjenicu da REC zadržava pravo vlasništva nad inventarom tokom trajanja projekta. Tokom trajanja REC zapravo posuđuje novo-kupljeni inventar udruženju. Nadalje, Sporazum navodi da u slučaju ako udruženje prestane postojati ili joj inventar više nije potreban, on treba biti vraćen REC-u. 

Na osnovu ocjene sprovođenja projekta, odgovorni projekt menadžer REC-a odobrava ili osporava daljnje vlasništvo udruženja nad inventarom. U slučaju kad projekat nije dovršen na zadovoljavajući način ili pak ne postoji opravdanje za daljnje korištenje inventara od strane udruženja, REC može zatražiti njegov povrat. Inventar može biti prenesen na korištenje drugom udruženju koje također učestvuje u okviru ovog programa podrške. 

Nabava usluga (ugovaranje)

Ukoliko u okviru sprovođenja projekta za kojeg sredstva osigurava REC udruženje namjerava pribavljati usluge, tada odnosi između primatelja i davatelja usluga moraju biti formalno regulisani ugovorom (s fizičkom ili pravnom osobom). Usluge mogu podrazumijevati konsultantske usluge, usluge štamšanja i prevoda i slično.
Nadalje, ukoliko cijene usluga prelaze određene iznose, primjenjuju se specifične procedure:
	Vrijednost ugovora 
	Procedura

	< 500,00 EUR
	Dogovor o primjerenom  modelu evaluacije prijave ili dogovor s odgovornim projekt menadžerom REC-a

	501,00– 5.000,00 EUR 
	Potrebno je sastaviti Opis projektnog zadatka, koji sadrži opis verifikacije kvalitete pruženih usluga.

Prikupljene tri ponude. Potvrda/zapisnik o evaluaciji i odabiru najpovoljnije ponude. 

	> 5.001,00 EUR
	Nisu dozvoljeni ugovori ovog raspona vrijednosti.


Detaljnije informacije o procedurama ugovaranja možete dobiti na pismeni zahtjev od  REC BiH kancelarije 

Korupcija i konflikt interesa
REC očekuje od udruženja čiji su projekti odabrani za finansiranje:
· Saradnju na prevenciji i sprečavanju korupcije, posebno u okviru sprovođenja projekata i žurno poduzimanje odgovarajućih pravnih mjera na zaustavljanju, istraživanju i terećenju bilo koje stranke na koju se opravdano sumnja da je odgovorna za korupciju i/ili bilo koji drugi način namjerne zloupotrebe sredstava podrške.

· Sprečavanje bilo kakve ponude, kupovine poklona ili pružanja usluga izvršenih u svrhu sprovođenja ilegalnog djela ili djela korupcije. Takva ponuda, kupovina ili usluga ne smije biti ponuđena niti prihvaćena, kako direktno tako ni indirektno, kao podsticaj za sprovođenje bilo kojeg dijela SECTOR programa. Svaka takva aktivnost rezultirat će trenutnim završetkom saradnje.

· Udruženje neće poduzimati druge radnje i podržavati druge interese, bilo lične bilo poslovne prirode, koji su u konfliktu sa sprovođenjem projekta.

	KONTAKTI I OSTALE INFORMACIJE


Rok za podnošenje prijedloga projekata je 21. novembar 2008. godine u 12.00 sati. Konkursnu dokumentaciju treba do naznačenog roka dostaviti u REC BiH poštom, kurirskom dostavom ili donijeti lično. Zakašnjele prijave neće se uzimati u obzir. Sve prijave moraju podrazumijevati potpis i pečat na mjestima gdje je to naznačeno. 
Za dodatne informacije i pojašnjenja obratite se na kontakt osobe: 
Viktor Bjelić
Projekt menadžer
REC BiH
e-mail: viktor@rec.org.ba  

Tel: (387-51) 215-297
Fax: (387-51) 215-243
Đorđe Vojinović
Projekt menadžer
REC BiH
e-mail: djolev@blic.net   

Tel: (387-51) 215-297
Fax: (387-51) 215-243
REGIONALNI CENTAR ZA ŽIVOTNU SREDINU/OKOLIŠ ZA SREDNJU I ISTOČNU EvROPU (REC) 

Regionalni centar za životnu sredinu/okoliš za Srednju i Istočnu Evropu (REC) je nepristrana, neprofitna organizacija čija je zadaća pomoć u rješavanju problema zaštite životne sredine/okoliša u Srednjoj i Istočnoj Evropi. REC svoju zadaću ostvaruje podsticanjem saradnje među udruženjima, vladama i drugim relevantnim društvenim sudionicima, podržavajući slobodnu razmjenu informacija i podstičući učešće javnosti u odlučivanju o zaštiti životne sredine/okoliša.

REC su 1990. godine osnovale SAD, Evropska komisija i Mađarska. Danas su REC-ov pravni osnov Povelja koju su potpisale vlade 28 zemalja i Evropska komisija, te Međunarodni sporazum s Vladom Mađarske. Centrala REC-a je u Szentendreu u Mađarskoj, a lokalni uredi nalaze se u svih 17 zemalja korisnica u regiji: Albanija, Bosna i Hercegovina, Bugarska, Crna Gora, Češka, Estonija, Hrvatska, Kosovo, Latvija, Litva, Mađarska, Makedonija, Poljska, Rumunija, Slovačka, Slovenija, Srbija i Turska.

Više informacija na www.rec.org 

ŠVEDSKA AGENCIJA ZA MEĐUNARODNI RAZVOJ I SARADNJU (SIDA) 

Švedska agencija za međunarodni razvoj i saradnju je vladina agencija koja djeluje u okviru Ministarstva vanjskih poslova Kraljevine Švedske. Cilj agencije je unapređenje uslova života.

Kao i druge švedske vladine agencije, Sida djeluje nezavisno, a na osnovu odluke Švedskog Parlamenta i Vlade. Sida određuje raspored raspoloživih proračunskih sredstava, zemlje korisnice usluga i oblikuje modele sprovođenja programa.

Sida djeluje globalno. Centralni ured nalazi se u Švedskoj, a pojedini projektni uredi nalaze se u 50-ak zemalja. 

Više informacija na: www.sida.se 

	DODACI


Dodatak A – Prijava prijedloga projekta 

Dodatak B – Sažetak proračuna 
Dodatak C – Pojašnjenje proračuna

Dodatak A
	Prijava prijedloga projekta

	Informacije o udruženju

	Naziv udruženja
	

	Registracijski broj 
	
	Tel:
	

	E-mail adresa
	
	Faks:
	

	Adresa 
	

	Sažetak Razvojnog plana (2 do 3 stranice teksta na lokalnom i engleskom jeziku). Sažetak Razvojnog plana udruženja treba priložiti na posebnim listovima papira na lokalnom i na engleskom jeziku. 



	Nabrojite pojedine odabrane aktivnosti iz Razvojnog plana za čije se sprovođenje potražuju sredstva od REC-a (najviše 2 stranice):



	Voditelj projekta
	

	Trajanje projekta
	Datum početka:
	dan-mjesec-godina 
	Datum završetka:
	dan-mjesec-godina 

	Ukupni proračun projekta u EUR (navedite druge donatore/sponzore, iznos i namjenu sredstava, te doprinos "u naturi")
	
	Iznos koji se potražuje od REC-a (EUR):
	

	Bankovni podaci 
	Naziv banke: 

Nositelj računa: 

Broj računa: 

SWIFT kod: 

	Ispunjava REC 
	Datum primitka
Decision
	Odgovorni projekt menadžer 

Keywords

	Odluka

	
	


Uz ovaj obrazac treba priložiti Razvojni plan udruženja. 

Dodatak B
Sažetak proračuna 
Ukupni proračun Razvojnog plana udruženja: ___________________ EUR
Iznos sredstava koja se potražuju od REC-a: ___________________ EUR 
	Proračunske stavke

	EUR 

	Plate/Stipendije

	

	Oprema

	

	Putovanja

	

	Smještaj i obroci 

	

	Uredski materijal 

	

	Konsultanti / Ugovorno vezano osoblje

	

	Troškovi publikacija

	

	Usluge prevoda 

	

	Troškovi komunikacije 

	

	Drugi direktni troškovi (specificirati)

	

	Ukupno (potražuje se od REC-a): 

	

	

	Dodatna sredstva osigurana od drugih donatora/sponzora ili doprinos "u naturi": 

	

	Ukupni proračun projekta: (REC + dodatna sredstva)

	


Molimo potpišite i stavite pečat na ovaj dokument. 

Dodatak C
Pojašnjenje proračuna
 (ovaj obrazac kopirajte u potrebnom broju primjeraka)

Cilj:   ______________________________________________
Aktivnost:  _________________________________________
Trajanje (od / do): ___________________________________
	Proračunska stavka
	Opis
	Jedinična cijena / troškovi uposlenih
	Broj jedinica / radno vrijeme
	Ukupni iznos
	Drugi izvori sredstava

	Plate / Stipendije
	
	
	
	
	

	Oprema


	
	
	
	
	

	Putovanja


	
	
	
	
	

	Smještaj i obroci 
	
	
	
	
	

	Uredski materijal 
	
	
	
	
	

	Konsultanti / Ugovorno vezano osoblje
	
	
	
	
	

	Troškovi publikacija
	
	
	
	
	

	Usluge prevoda 
	
	
	
	
	

	Troškovi komunikacije 
	
	
	
	
	

	Drugi direktni troškovi (specificirati)
	
	
	
	
	

	UKUPNO 

	
	
	
	
	


· Ovaj obrazac treba kopirati i popuniti za svaku pojedinačnu projektnu aktivnost.
· Pod stupac "opis" treba detaljno opisati kako će se trošiti pojedina proračunska stavka. Primjer: (1) za proračunsku stavku Konsultanti / Ugovorno vezano osoblje treba navesti svakog pojedinog eksperta ili organizaciju neposredno vezanu uz sprovođenje određene projektne aktivnosti; (2) za proračunsku stavku Putovanja treba navesti osobu koja putuje, destinaciju i način transporta.

